[bookmark: _Hlk92439430]SIMEMETELO SESIFUNGO SE-AMMAN NELUHLELO LWEKUSEBENTA
Inkomfa Yemave Emhlaba Yelishumi Nakunye Yelikomidi Lemhlaba Lelichumanisa Tikhungo Tavelonkhe Tekutfutfukisa Nekuvikela  Emalungelo Eluntfu leyayibanjelwe e-Amman, eJordan kusukela mhlaka 5 kuya ku-7 November 2012 lebeSikhungo Savelonkhe Semalungelo Eluntfu saseJordan (JNCHR), ngekubambisana neLihhovisi Lelikhulu laKhomishana Wemalungelo Eluntfu  (OHCHR)) kanye neLikomidi Lemhlaba Lelichumanisa Tikhungo Tavelonkhe Tekutfutfukisa Nekuvikela Emalungelo Eluntfu  (ICC). Lenkomfa beyigcile kakhulu “Kumalungelo abomake nemantfombatane: Kutfutfukisa kulingana ngekwebulili: Umsebenti wetikhungo tavelonkhe teemalungelo eluntfu.”

Tikhungo Tavelonkhe Temalungelo Eluntfu (NHRIs) tivakalisa kubonga ku-JNCHR ngekuhleleka nangekuphatfwa kahle kwato. . Bahlanganyeli nabo babonge i-OHCHR, i-ICC, kanye Nemtimba Wetikhungo Tavelonkhe Temalungelo Eluntfu wase--Asia Pacific ngekufaka sandla ekuhleleni lenkomfa. Ngenjabulo, babonga Inkhosi Abdullah II bin Al-Hussein ngekusekela lenkomfa, leyavulwa nguMhloniswa, Ndvunankhulu waseJordan. Baphindze bemukela titatimende letentiwa Lisekela Lelihhovisi Lelikhulu Lakhomishana Wemalungelo Eluantfu, Mengameli Wemkhandlu Wemalungelo Eluntfu, kanye netinkhulumo-ngco tetikhulumi  letifaka ekhatsi Lilunga Lelikomidi Letekucedza Kubandlululwa Kwabomake (CEDAW) kanye naSihlalo Welicembu Le-UN Lelibuke Nekubandlululwa Kwabomake  Kutemtsetfo kanye neligalelo lema-NHRI  lachamuka  kuto tonkhe tigodzi. Kwabongwa kakhulu kuhlanganyela kwawo onkhe ema-ejensi e-UN kufaka ekhatsi Inhlangano Sikhwama Samhlabuhlangene Sebantfwana (UNICEF), Sikhwama Samhlabuhlangene Sebantfu Tsite (UNFPA)), neNhlangano Ye-UNYetekulingana Ngekwebulili Nekutfutfukiswa Kwabomake (UN Women) ngeligalelo lato.

Tinhlangano letingasito tahulumende letivela emhlabeni wonkhe tibe neligalelo lelikhulu kulenkomfa, lokufaka ekhatsi Umtimba wemaNGO lowahlala ngembi kwalenkomfa kanye Nesimemetelo Lesisifungo leyaphumelelisa kakhulu tinkhulumiswano talenkomfa.

Inkomfa Yemave Emhlaba Yelishumi Nakunye yemukele leSimemetelo Lessisfungo se-Amman Neluhlelo Lwekusebenta.  Tinhlelo Tekusebenta Tetigodzi, tachazwa kabanti kulenkomfa ngemacembu ema-NHRI etigodzi, tifakiwe kuleSimemetelo Lesisifungo Neluhlelo Lwekusebenta, kuphindze kwafakwa nemathuluzi laicinisekisa emalungelo abomake nemantfombatane.

SIMEMETELO SESIFUNGO SE-AMMAN
Bahlanganyeli bacinisekisa kutsi emalungelo abomake nemantfombatane angemalungelo eluntfu lacinisekisiwe kuto tonkhe tivumelwane letimayelana nemalungelo eluntfu. Lamalungelo eluntfu afaka ekhatsi emalungelo etepolitiki, etebulungiswa, etemnotfo, etenhlalo kanye netemasiko. Nangetulu kwalokutibophetela, emalungelo eluntfu etigidzigidzi tabomake nematfombatane asahlukunyetwa futsi awanakwa.

Bahlanganyeli benkomfa bagcizelela kakhulu kungahlukanisiseki nekuhlobana kwemalungelo eluntfu baphindze bacaphela nekuchumana lokukhona ekhatsi kwetinhlobonhlobo tekuhlukunyetwa kwemalungelo abomake, kanye nesimo lesehlukile, tidzingo nemalungelo emantfombatane. 

Buphuya nekungaling kutintfo letihamba embili letibhebhetsekisa lubandlululo, indlala, kanye nebudlova lobuhlobene netebulili. Kunikwa kwemadvodza emandla, tinhlelo kanye netemnotfo lomkhulu kunciphisa lizinga lekuphila kanye neligalelo labomake, baphindze bahlupheke ngenca yekuhanjiswa embili kwemibutfo yetemphi, timphi, budlova, kuswelakala kwemisebenti kanye nemisebenti lematima. Letintfo tinemtselela lomubi kusikhatsi, temphilo nekutekuphepha kwabomake nemantfombatane, kantsi batfwele matima ngenca yekuncishiswa kweluphakelo timali emisebentini yemmango, njengetemphilo, temfundvo kanye netenhlalo. Umtselela lomubi kakhulu, simo lesibucayi kutetimali emhlabeni wonkhe jikelele naseveni lotsintsa kakhulu bantfu labaphuyile, linyenti labo lekubomake nemantfombatane.

Ngekwesibopho sabo sekuvikela emalungelo eluntfu abomake nemantfombatane njengakuTimiso Leticondzisako te-UN kuTemabhizinisi Nemalungelo Eluntfu, Imibuso kanye netinhlangano temave ngemave tinesibopho sekucinisekisa kutsi tinkampani letihlukumeta  emalungelo eluntfu tiyatiphendvulela.

Bahlanganyeli balenkomfa bacaphela kutsi kusanabomake  labanyenti   lababukene netindlela  letehlukahlukene  tekubandlululwa, nekutsi labanye  babutsakatsaka lokufaka ekhatsi; labasikati labangemalunga emacembu lamancane, bomake bemdzabu, labadzabuka e-Afrikha, labababaleki nalavela kulanaye emave, lababachamuki, labahlala etindzaweni tasemakhaya nome letichelile, labaphuyile , labasetikhungweni tsite noma emajele, labanekukhubateka, labaluphele, lababafelokati, labasemibutfweni yetimphinalabekadze basemibutfweni yetimphi,  lababandlululwa ngaletinye tindlela, lokufaka ekhatsi: simo se-HIV, ngenca yebudlova basekhaya nasemndenini, labatsengisa ngemtimba,  labanebulili lobehlukile, bulili,  labatijova ngetidzakamiva nome labaphila ngetidzakamiva, kanye nalabo labashushunjisiwe. 

Emalungelo eluntfu abomake nemantfombatane achazwe kahle kutibopho letinyenti tetivumelwano temave emhlaba, timemetelo letitifungo kanye nekutibopha lokuhlobene netepolitiki lokwentiwa etigabeni temhlaba, tetigodzi kanye netemave. Ema-NHRI agcizelela kubaluleka kwekutsi boHulumende basebentise letitibopho labatemukela ngalokugcwele nangekuphutfuma.

Ema-NHRI labehlangane avumelana ngaletimiso letibanti nemisebenti lelandzelako:

1. Kubeka embili nekwenta kutsi emalungelo abomake nemantfombatane kanye nekulingana ngekwebulili kwetayeleke kumasu ekuhlela, tinchubo, timiso, tinchubomgomo kanye nemisebenti ngenjongo yekungenelela lokusimeme kute kube khonakulingana ngekwebulili. Loku kufake ekhatsi kutfutfukisa nekucecesha emalunga nebasebenti bemaNHRI mayelana nekulingana ngekwebulili nekubuyeketa kwakheka kwawo ngenhloso yekuchubekisa kulingana ngekwebulili kuto tonkhe tigaba nakuto tonkhe tincenye temsebenti yawo, kufaka ekhatsi kucinisekisa kutsi etindzaweni tato temsebenti akubi khona kuchashatwa ngekwebulili, ludlame kanye nebudlova. Nangabe kunesidzingo, emaNHRI kufanele afune lusito lwebucwepheshe kuma-ejensi e-UN, ICC, nakumaKomidi Lachumanisako Etigodzi nome letinye tikhungoletesekele lemitamo.

2. Kutfutfukisa kuchumana kwemaNHRI lanematiko labukene nemalungelo abomake nebantfwana, , nome njengobekudzingeka, tibambisane netikhungo letikhetsekile  etigabeni tavelonkhe letibukene naloku futsi tikhulumisane netinhlangano kanye nebantfu labatsintsekako etigabeni tavelonkhe, tigodzi kanye nemave ngemave,
lokufaka ekhatsi tinyonyane tebasebenti, ema-ejensi e-UN, tinhlangano letingasitote teMbuso, tinhlangano temimango, kanye netinhlangano tetigodzi netabohulumende labehlukehlukene kute kutfutfukiswe futsi kuvikelwe emalungelo eluantfu abomake nemantfombatane kanye nekulingana ngekwebulili;

3. Kuhlola kugcwaliseka kwetibophotemibuso ngetindzaba temalungelo eluntfu, lapho i-NHRI ivuma, kutsi emalunga etinhlangano letingasitotahulumende tiyakutfobela kulandzela timiso temalungelo eluntfu, lokufaka ekhatsi leto letihlobene nemalungelo eluntfu abomake nemantfombatane kanye nekulingana ngekwebulili. EmaNHRIkufanele asekele imetamo lekucinisekisa emalungelo eluntfu abomake ngalokusemtsetfweni nalekungukona kona nome kulingana nemadvodza, ngekubona kutsi kungase kudzingeke kutsi kutsatfwe tinyatselo letikhetsekile kanye nekuphatfwa ngendlela leyehlukile. Lemitamo ingafaka ekhatsi kuhlanganiswa kwemalungelo eluntfu abomake nebantfwana kanye nekulingana ngekwebulili kuTinhlelo Tavelonkhe Temalungelo Eluntfu Kanye naleminye imitsetfo netinchubomgomo letifanele. IInkhundla Yekutsatsa Tinyatselo YeBeijing kanye netindzawo tayo letilishumi nakubili letikhatsatako kufanele tisebente njengeluhlaka lolucondzisako lwekuhlola kusebenta kweMbuso  kute kucinisekiswe emalungelo eluntfu abomake nemantfombatane;

4. Kuphendvula, kwenta luphenyo  nekuphenya ngetinsolo tekuhlukumeteka  kwemalungelo eluntfu abomake nemantfombatane, lokuhlanganisa nato tonkhe tinhlobo tekubandlululwa kwabomake nemantfombatane, ludlame lwetebulili, kuhlukunyetwa kwemalungelo etemnono, tenhlalo netemasiko, kuhlukunyetwa kwemalungelo entalo nekubandlululwa emmangweni nakutepolitiki, kanye nekubona tintfo letingabhebhetsekisa lokuhlukunyetwa kwemalungelo. Loluphenyo kanye nemibiko kufanele kwente kutsi kube netincomo letentiwa kubohulumende kuze bahlangabetane netibopho tabo khona kutocinisekiswa emalungelo eluntfu  abomake nemantfombatane, futsi kulwiswane nekungajeziswa kwalabenta lokubi;


5. Kwenta  kube melula kutsi bomake nemantfombatane  batfole bulungiswa, lokufaka ekhatsi tisombululo  tetemtsetfo kanye nalekungasito temtsetfo, ngekwemsebenti  yato;


6. Lapho emaNHRI anemandla lafanako ekwahlulela, kufanele asetjentiswe ngalokugcwele kute asite bomake nemantfombatane lahlukunyetiwe agcugcutele kutsi labatfolwa bamacala batsatselwe kutsa tinyatselo nome bavele embikwenkantolo;

7. Kugcugcutela kufezekiswa kwemalungelo eluntfu abomake  nemantfombatane, njengobe kushiwo ku-CEDAW, kuSivumelwano Semhlaba  Semalungelo Etebulungiswa  Netepolitiki, kuSivumelwano  Semhlaba Semalungelo Etemnotfo, Tenhlalo Netemasiko, kuSivumelwano Semalungelo Ebantfwana, kuSivumelwano Semalungelo Eluntfu Alabakukhubatekile, kanye nakuletinye tinkambiso netimiso letimayalana nemalungelo eluntfu, tibe tinchubomgomo nemitsetfo yelive;

8. Kukhutsata kutsi kungabi khona kugodla  kutivumelwane letinjengaleti ngenjongo yekucinisa kusetjentiswa kwetivumelwane letimayelana nemalungelo ebluntfu;

9. Kulandzelela nekukhutsata kusetjentiswa kwetincomo tetivumelwano  netinchubo letikhetsekile, tincumo temtimba yabohulumende labahlangene ye-UN, kufaka ekhatsi Libandla Lemhlabajikelele, Umkhandlu Wemalungelo Eluntfu, Ikhiomishini Lebukene Nesimo Sabomake (UN CSW) ne Khomishini Yebantfu TSite  Nentfutfuko; kanye netincomo letemukelwa yiMibuso kungcikitsi Yekubuyeketwa Kwetikhatsi Tonkhe (UPR);

10. Kusebentisana nebavikeli  bemalungelo eluntfu abomake, futsi ugcile kakhulu kunaka lokukhetsekile kwekuhlukunyetwa kwemalungelo lahlobene netebulili bavikeli bemalungelo eluntfu abomake labahlangabetana  nako  ngenca yekuba bomake nome ngenca yetindzaba letimayelana netebulili labativikelako, bakwati futsi nekuchamuka netisombululo; 

11. Kwakha budlelwano bemasu nema-ejensi e-UN lafana NaBomake be-UN, , i-UNDP, i-UNICEF, i-UNFPA, ne-OHCHR kute kuciniswe lubanijswano kanye nemandla  emaNHRI kutfutfukisa nekuvikela emalungelo eluntfu abomake  nemantfombatane;

12. Kucala imisebenti yetemfundvo, kukhutsata nekucwayisa ngemalungelo eluntfu abomake nemantfombatane, kulingana ngekwebulili kanye netimiso letifanele temave ngemave. Kumele kucashelwe kakhulu kutsi kucedvwa lisiko lekubandlulula kanye nato tonkhe letinye tento letisekelwe embonweni wekungalingani nome wekutsi lobunye balobulili bungetulu kwalobunye nome loko lokubukwa njengemsebenti wemandvodza newabomake. EmaNHRI  atosebentela kutsi kucedvwe kubukelwa phasi kwabomake  nemantfombatane labaphumela ebaleni babike ngekuhlukunyetwa kwemalungelo abo;

13. Kuchamuka nemihlahlandlela , lapho kufanele khona, lemayelana nemalungelo eluntfu abomake  nemantfombatane iphindze futsi ibuke kutsi Imibuso iyayitfobela  yini;

14. Kubuka kanye nekusebentisana nebantfu netinkampani  letitimele nalekungasito tabohulumende kute kucinisekiswe kutsi atibabandlululi bantfu lababomake  nemantfombatane;

15. Kubuka lokwentiwa emabhizinisi, kusukela eveni kuya emhlabeni wonkhe jikelele, nekubika nome ngimiphi imitselela lemibi levimba  kutsi bomake nemantfombatane bangawajabuleli emalungelo abo;

16. Kuhambisa embili  nekukhutsata emalungelo eluntfu abomake nematfombatane nangekulingana ngekwebulili ngekutimbandzakanya  nato tonkhe tindlela temave ngemave  netesigodzi temalungelo eluntfu, Kanye nekusebentelana kwetinchubo temhlaba letifana neluhlelo lwentfutfuko lwangembi kwa-2015, Luhlelo Lwemhlaba Lwekubuketa Lwe-ICPD Lwangemuva Kwa-2014, Inkundla Yekutsatsa Tinyatselo YeBeijing, neLuhlelo  Lwekusebenta Lwase-Vienna;

17. [bookmark: _GoBack]Kukhutsata Imibuso kutsi bahambise embili emalungelo eluntfu, kufaka ekhatsi nalawo abomake nemantfombatane, ekucocisaneni kwawo netinhlangano tetimali netekuhwebelana temhlaba wonkhe, nalapho tikhulumisana ngetivumelwano temhlaba kulemikhakha.

LUHLELO LWEKUSEBENTA LWE-AMMAN
Likomidi Lekulungiselela Lenkomfa lakhetsa tingcikitsi letitawudzingidvwa, lebetitsintsa tindzaba letihlobene nemsebenti wemaNHRI kuto tonkhe tigodzi. Inkomfa yavumelana naletinyatselo letilandzelako letimayelana naletingcikitsi, lapho emaHNRI atawuhambisa embili kulelishumi leminyaka lelilandzelako, nangetulu:

Ema-NHRI Kanye Nekuhlanganyela Kwabomake Kutepolitiki Nasetindzabeni Temimango

1. Kulwela kwekususwe kwanome ngimiphi imitsetfo lebandlululako nalenciphisa likhono labomake  lekuhlanganyela etindzabeni temmango netepolitiki;

2. Kutfutfukisa tindlela , kufaka ekhatsi temfundvo kanye nekwamukelwa kwemitsetfo netinchubo, kucedza emasiko  nemincele yetenhlalakahle netemasiko kanye nemibono lengasimihle  lengabakhutsati bomake nome lebavimbela kutsi basebentise lilungelo labo lekuvota nome lekuhlanganyela etindzabeni temmango, netinchubo letikhutsata lucolo  netepolitiki;

3. Kunika lusito nome kwesekela bomake lababukene netinkingatetenhlalo netemnotfo kutsi bahlanganyele etindzabeni temmango netepolitiki, njengekungakwati kufundza nekubhala, lulwimi, buphuya, netikhubato letenta bomake bangabi nenkhululeko  yekunyakata, kute kutsi leto tikhubato tisuswe;

4. Kukhutsata kwamukela  imetamo lekhetsekile yesikhashana lecinisekisa kutsi bomake  bamelwe ngalokwenele etikhundleni tahulumende labakhetselwe kuto nome lababekwa kuto tekuphatsa, temtsetfo, kanye netekwehlulela, kanye nekusebenta kumacembu etepolitiki kute kuttsatfwe tinyatselo  leticinile te kwseka bomake ti labanyenti labatongela lujkhetfo;

5. Kutfutfukisa tinhlelo leticinisekisa kutsi livi lemantfombatane liyaviwa etindzabeni letitsintsa inhlalo wawo;

Ema-NHRI Kanye Nemalungelo Abomake Etemnotfo Netenhlalo

6. Kubuka nekubika kutfobela kweMibuso tibopho tabo tekuhlonipha, kuvikela nekugcwalisa emalungelo abomake etemnotfo, etenhlalo newatemasiko, kanye nekucinisekisa kungabandlululwa uma basebentisa lamalungelo. Kufanele kunakwe ngalokukhetsekile   kucinisekiswe kutsi bomake bayawajabulela emalungelo abo etemnotfo, etenhlalo, netemasiko uma kutsatfwa tinyatselo tekunciphisa tindleko kanye naletinye timphendvulo ngetinkinga tetimali;

7. Kwesekela imitamo yekuhlatiya kutsi ngabe Imibuso isebentisa tonkhe tinsita lenato kuchubekisela embili emalungelo eluntfu abomake etemnotfo, etenhlalo, netemasiko ngekukhutsata boHulumendee kusebentisa umcondvo wetebulili etinhlelweni tabo, nemalungelo eluntfu kanye nemathuluzi ekusebentisa timali letimayelana netebulili. EmaHNRI kufanele abelana nemaPhalamende abo ngaloko lakutfolile njengendlela yekufaka kwawo ligalelo uma atsatsa tincumo nangekusetjentiswa kwetabelotimali temalungelo eluntfu netebulili    mayelana nebhajethi futsi titfutfukise kusetjentiswa kwemathuluzi etabelotimali temalungelo   eluntfu netebulili  emaPhalamende;
8. 

9. Kubuka nekuhlola imitsetfo, tinchubomgomo temmango nemabhajethi, lokufaka ekhatsi tinchubomgomo tetemnotfo netekuhwebelana, kanye netindlela tekunciphisa buphuya, tindlela tekuvikela bonkhe bantfu kanye naletinye tindlela letihloselwe kufezekiswa Simemetelo Seminyaka Leyinkhulungwane Netinjongo ,   kanye nekusebentisana nemikhakha lefanele, , ngenjongo yekugcugcutela kususwa kwetincubo letinemiphumela yekubandlululwa kwabomake, kanye nekutfutfukisa tinyatselo tebulungiswa, uma kufanele;

10. Kugcugcutela  kuceceshwa kwebameli, bashushisi, emajaji, emalunga ephalamende, netikhulu tahulumende mayelana nemalungelo eluntfu abomake  etemnotfo, tenhlalo kanye netemasiko;

11. Kwesekela nekwenta  kubelula kutfola tisombululo kusita bomake labahlukunyetelwe  emalungelo abo etemnotfo, etenhlalo netemasiko, futsi balwele kufanelekakwemalungelo eluntfu abomakeetemnotfo, etenhlalakahle netemasiko emaveni lapho kudzingeke khona;

12. Kusungula imisebenti lefundzisako kute kufundziswe bomake ngemalungelo netindlela labanato tekufuna  emalungelo abo etemnotfo, etenhlalo netemasiko;

13. Kwesekela imitamo yekubuka tinhlelo tentfutfuko kute kucinisekiswe kutsi bomake ababandlululwa nome bancisheke ematfubafutsi kuhanjiswe embili  kubaluleka tebulili kanye nemalungelo eluntfu abomake nemantfombatane;

14. Kubuka noma kwesekela imitamo yekubuka emalungelo eluntfu abomake ekutfola imisebenti lekahle, lokufaka ekhatsi liholo lelilinganako kanye nekutfola imfundvo, kuceceshwa nekutfutfuka kutebucwepheshe, kanye nekucinisekisa imphilo, kuphepha nekunakekelwa kwabomake emsebentini;

15. Kubuka noma kwesekela imitamo yekubuka imisebenti yabomake lengakhokhelwa nekwenta tincomo letesekela bomake labanemisebenti yekunakekela, njengekucinisekisa kutsi bantfwana banakekelwa kahle, likhefu lelikhokhelwako  kanye netikhatsi tekusebenta letigucugucukako, kuletinye tetindlela, kube  kutfutfukiswa kwabiwa kwemsebenti ngalokulinganako ekhaya; 

Ema-NHRI Neludlame Lolwenteka Kubomake Nemantfombatane

16. Kukhutsata kanye nekusita ekuhlanganisweni kwebufakazi (sibonelo: idatha, imibuto, lucwaningo) mayelana nemvelo, lizinga, imbangela nemiphumela yato tonkhe tinhlobo teludlame  lobuhlobene netebulili, nekusebenta ngemphumelelo kwetindlela tekuvikela nekulwa naloludlame;

17. Kukhutsata nekusekela kushaywa kwemitsetfo lemelene neludlame lwamakhaya nelwasemndenini, kuhlukunyetwa ngekwetemacansi nato tonkhe tinhlobo teludlame lwetebulili, ngekuvumelana netimiso temalungelo eluntfu emhlabeni;

18. Kwesekela kwamukelwa Kwetinhlelo Tekusebenta Tavelonkhe tekucedza ludlame lolubukene nabomake kufaka ekhatsi kuniketelwa Ngetinhlelo Tekusebenta Tavelonkhe tibukwe futsi tihlolwe ngekutimela;

19. Nangabe ligunya labo livuma, kuceceshwe tinkhulu tetemtsetfo  kanye nebasebenti betemtsetfo, betemphilo, kanye naletinye tikhulu tahulumende ekuphendvuleni  ngeludlame  lobubhekiswe kubomake, kulingana ngekwebulili kanye nemalungelo eluntfu abomake;

20. Kutfutfukisa tindlela, letifaka ekhatsi kujezisa, kuvikela netindlela tekubuyiselwa kwesimilo kute kuvikelwe bomake nemantfombatane lashushunjiswako kanye naletinye tindlela tekucashatwa letihambisana netebulili;

21. Kusita bomake nemantfombatane latisulu tekuhlukunyetwa kutsi batfole lusito , lokufaka ekhatsi tincepheteliso kanye nekucinisekisa kusetjentiswa kwemandla etemtsetfo ema-NHRI lanawo kubukana netikhalo teludlame lolubukene nabomake nemantfombatane;

22. Kuchamuka netinhlelo tekuvikela nekulwa nekuhlukunyetwa ngekwemacamacansi , netindlela tekuvikela bomake  ekuhlukunyetweni ngekwemacansi nakuletinye tinhlobo teludlame lwetebulili emsebentini, esikolweni, nome kuletinye tikhungonjengemajele;

23. Kusungula noma kwesekela ngetinsita letibalulekile tekusita bantfu labatisulu teludlame lwasemakhaya nome emndenini, tekuhlukunyetwa ngekwemacansi naletinye tinhlobo teludlame lwetebulili, lokufaka ekhatsi babaleki, baisebenti betemphilo labaceceshiwe, kubuyiselwa kwesimilo, kwelulekwa nekusitwa ngetemtsetfo, nekucinisekisa kutsi tonkhe letintfo emacembu abomake  labancishwa ematfuba bayatitfola;

24. Kukhutsata kusetjentiswa kwemasu latfutfukisiwe layiModeli Yemasu Netindlela Letisebentako Tekucedza Ludlame  Lwabomake Emkhakheni Wekuvikelwa Kwebugebengu Nebulungiswa Bebugebengu, kanye Nemitsetfo YaMhlabuhlangene Yekuphatfwa Kwetiboshwa Letibomake kanye Netinyatselo Tekungaboshwa Kwabomake Labaphule Umtsetfo (Umtsetfo waseBangkok);

25. Kusungula nekwesekela tindlela tekuhlukunyetwa  kwemalungelo eluntfuabomake etimeni tekulwa, ikakhulu nekuhlukunyetwa ngekwemacansi, kanye nekutsi labo labenta lamacala babukane nengalo yemtsetfo;

Ema-NHRI Nemalungelo Abomake Etemphilo Netentalo

26. Kuvikela nekukhutsata emalungelo etentalo ngaphandle kwekubandlulula, nekucaphela kutsi emalungelo etentalo afaka ekhatsi lilungelo lekutfola temphilo letitsintsa tebulili netentalo letisezingeni lelisetulu lelifinyelelekako letemphilo ngetemacansi, lilungelo labo bonkhe lekuncuma ngekukhululeka nangekutibophetela  ngelinani, sikhala sekushiyana ngeminyaka kwebantfwana nekutsi utabatfola nini, nasetindzabeni letitsintsa bulili babo, nekutfola lwatiso netindlela tekwenta loku ngekukhululeka ngaphandle kwekubandlululwa, ludlame nome kucindzetelwa, njengobe kuchaziwe Yinkundla Yekutsatsa Tinyatselo YeBeijing kanye Neluhlelo Lwekusebenta  Lwenkomfa Yemhlaba Yebantfu Tsite  Nentfutfuko.

27. Kukhutsata nekusita ekuhlanganiseni kwesisekelo sebufakazi (sibonelo: idatha, imibuto, lucwaningo) mayelana nekusetjentiswa kwemalungelo etentalo nelilungelo letemphilo yetemacansi netentalo , lokufaka ekhatsi (kodvwa kungagcini kuphela) emacaleni ekubandlulula kufinyeleleka kwetinsita lwatiswa nelusito ngetekunakekelwa ngetemphilo yetemacansi netentalo,, ngekuphocelelwa, kuhushula sisu ngekuphocelelwa, kushadiswa kwebantfwana, kushadiswa ngekuphocellelwa, kukhishwa kwetitfo tangasense kubomake, kukhetsa bulili lokubandlulako kanye naleminye imikhuba lemibi;

28. Kubuyeketa imitsetfo yelive netinchubomgomo  tahulumende letimayelana nemalungelo etentalo njengaleyo llelawula imindeni, temphilo yetemacansi netentalo, kufaka ekhatsi imitsetfo lebandlululako naleyenta kutsi kube nebugebengu kufinyelela kutinsita tetemphilo yetemacansi netentalo, futsi iphakamisa  tincomo tekusita Imibuso kuhlangabetana  netibopho yayo ngetemalungelo eluntfu;

29. Kutfutfukisa  tindlela tekucinisekisa tekutfola lwatiso lolunzulu  lolumayelana netemphilo yetemacansi netentalo kanye netitsintsa kanye nekususa tingcondvo letivimbela kutfolakala kwalolwatiso, kuphindze kwesekelwe netindlela tekutiphendvulela kute kusetjentiswe imitsetfo ngemphumelelo kanye nekuchamuka kwetisombululo nangabe tibopho tephuliwe;

Inkomfa iphindze yavumelana kutsi i-ICC kumele:

30. Yente iseshini ngemsebenti weNHRI   kutfutfukisa neekuvikela emalungelo eluntfu abomake;

31. Ikhutsate kusungulwa ngebunyenti lwema njengoba kubekiwe Kutimiso TeParis (Paris Principles), njengalebuka tebulili, tebuhlanga nome kunganakwa, lokufaka ekhatsi likomidi lelincane leligunyatako. Loku kufaka ekhatsi, sibonelo, kucinisekisa kumelelwa nekuhlanganyela ngalokulinganako kwabomake  kumaNHRI;

32. Ichubeke imelela kutsi kube kuhlanganyelwe ngekutimela kwema-NHRI ku-UN CSW, njengobe kukhutsatwa kuSincumo 20/14 Semkhandlu Wemalungelo Eluntfu, nekutsi ikhutsate i-ICC, emakomidi lachumanisako ema-NHRI esigodzi sayo, nekutsi ema-NHRI akhulumisane nabohulumende labafanele  uma kufaneleka, kunkomfaye-57 Ye-CSW (4 kuya ku-15 March 2013) igcile eluhlelweni ‘Lwekucedza Nekuvimbela i tonkhe tinhlobo teludlame LwabomakeNemantfombatane;

Ema-NHRI angaphindze atsatse nati tinyatselo letilandzelako:

33. Kucalisa kusebenta kwetinhlelo tema-NHRI esigodzi kukhutsata nekuvikela emalungelo eluntfu abomake nemantfombatane, kusetjentiswa Simemetelo Lesisifungo Se-Amman Neluhlelo  Lwekusebenta njengeluhlaka, futsi lwengetelelwe ngetinyatselo letitsite  tesigodzi Kanye netento  letitawubikwa kunethiwekhi ye-NHRI yesigodzi, imihlangano Kanye netinkomfa te-ICC;

34. Kuhumusha  leSimemetelo Lesisfungo Se-Amman Neluhlelo Lwekusebenta etilwimini letikhulunywako eveni lawo aphindze asabalalise ngetindzaba letishicilelwe, ngemawebusayithi, tinkundlatekuchumana, netinhlangano tesive

Nangaletinye tindlela kuze kucinisekiswe kutsi bantfu labanyenti eveni bayati ngaleSimemetelo Lesisifungo;

35. Ahlele kutsi kukhulunyiswane nabo bonkhe labatsintsekako nebalingani bawo kute kudzingidvwe ngemiphumela yeNkomfa kanye netinyatselo tekucalisa Kweluhlelo Lwekusebenta Lwe-Amman kumikhakha yavelonkhe.



SENGETO 1
EMATHULUZI LAMAYELANA NEMALUNGELO ELUNTFU ABOMAKE NEMANTFOMBATANE

Tivumelwane temhlaba
· [bookmark: _Hlk92440455]Sivumelwano Semhlaba Semalungelo Etebulungiswa Netepolitiki
· Sivumelwano Semhlaba Semalungelo Etemnotfo, Tenhlalo Netemasiko
· Sivumelwano Sekucedvwa Kwato Tonkhe Tinhlobo Tekubandlululwa Kwabomake 
· Sivumelwane Semalungelo Ebantfwana
· Sivumelwane Semalungelo Ebantfu Labanekukhubateka
· Sivumelwane Semhlaba Senkantolo Yemacala SaseRome
· Simiso Sekuvikela, Kucedza Nekujezisa Labashushumbisa Bantfu Ikakhulu Bomake Nebantfwana, Lokuhambisana Nenkomfa Yamhlabuhlangene  Yekulwa Nebugebengu Lobuhleliwe Betivetonkhe

Tivumelwane Temalungelo Eluntfu Tetigodzi
· Sivumelwano Sase-Afrikha Mayenala Nemalungelo Eluntfu, Nesimiso Lesimayelana Nemalungelo Eluantfu Abomakee-Afrikha (lesentiwa eMaputo)
· Sivumelwano Semalungelo Eluntfu SaseMelika, Nesivumelwane Sawo Onkhe Emave AseMelika Sekuvikela, Kujezisa Nekucedza Lidlame Labomake
· Sivumelwano Semave Ema-Arab Semalungelo Eluntfu
· Sivumelwano SaseYurophu Semalungelo Eluntfu, NemkhandluWaseYurophu Wekuvikelwa Nekucedvwa Ludlame Lwabomake Nelwasemakhaya

Tivumelwane te-ILO
· Sivumelwano Sekulingana Ngekweliholo, 1951 (No. 100)
· Sivumelwano Sekungabandlululwa (Emsebentini), 1958 (No. 111)
· Sivumelwano Sebasebenti Labanetibopho Temindeni, 1981 (No. 156)
· Sivumelwano Sebantfu Bemdzabu Nebetive, 1989 (No. 169)
· Sivumelwano Semsebenti Wesikhashana (No 175)
· Sivumelwano Sekuvikela Babeleki, 2000 (No. 183)
· Sivumelwano Sebasebenti Basemakhaya, 2011 (No. 189)

Timemetelo Letitifungo Temhlaba Nekutibopho Tetepolitiki
· Simemetelo Lesisifungo Sase-Vienna Neluhlelo Lwekusebenta
· Simemetelo Lesisifungo Sase-Cairo Neluhlelo Lwekusebenta
· Simemetelo Lesisifungo Sase-Beijing Neluhlelo Lwekusebenta
· Simemetelo Lesisifungo Seminyaka Letinkhulungwane

Tincumo Temkhandlu Wetekuphepha
· 1325 Kwabomake Lucolo Nekuvikeleka
· 1820, 1888 na-1960 ngeludlame lwetemacansi lolushayisanako
· 1889 ngeligalelo labomake ngemuva kwengcabano nekucala kabusha



